
Un espazo de comunicacion

Unha cultura vén sendo un espazo de comunicacion, unha
multiplicidade de vieiros, de pontes polas que transitan as ideas, os
conecementos e os intercambios, e onde esas positivas sinerxias
encontradas propician e proxectan outras posibilidades de relacion
e enriquecemento nese territorio e nos espazos destinatarios ou
receptores deses impulsos. Vai facéndose asi, e transformandose, o
grande escenario da comunicacion e do intercambio, da expresion
e das linguaxes, do conecemento e do didlogo, da creacion, da
reflexion e do necesario debate.

Potenciar e proxectar ese espazo de comunicacién en
Galicia, e desde Galicia, é un dos obxectivos do Consello da
Cultura Galega, atento observador do acontecer por riba das fron-
teiras e lugar de encontro para os actores protagonistas do quefa-
cer cultural, quer na sua dimension artistica e humanistica, quer na
expresion tecno-cientifica.

Comprometido con ese grande obxectivo, o Consello,
sabedor de que Galicia é “célula de universalidade”, ten moi pre-
sente a necesidade de potenciar as relacions con Portugal e con
todo o espazo da lusofonia. Estamos persuadidos de que Galicia
ten moito que dicir e achegar desde a sua estratéxica posicion nos
ambitos hispano e lus6fono.

Nesas coordenadas debemos contemplar os pasos dados
desde o Consello para acrecentar as posibilidades de comunicacion

e de mutuo enriquecemento cultural con Portugal, atendendo ase-
made as dimensions de cooperacion abertas pola Union Europea e
pola construcion dun espazo imprescindibel na configuracion do
mundo na Sociedade Global.

Foi asi como, a través da Seccién de Comunicacion, o
Consello organizou o I Congreso Luso-Galego de Estudos Xornalis-
ticos para reflexionar sobre a investigacion e o ensino do xornalismo
no espazo luso-galego. As actas que agora publicamos dan fe do
traballo desenvolvido e sublifian o compromiso de continuar per-
correndo conxuntamente ese camino na procura de novos hori-
zontes para a comunicacion e a cultura.

Desde o Consello da Cultura Galega felicitamonos por ter
contribuido a materializar mais unha vez un dos obxectivos que
definen e xustifican o compromiso, actuante e decidido, desta ins-
titucion estatutaria creada hai mais de vinte anos.

Alfonso Zulueta de Haz
Presidente do Consello da Cultura Galega



